Nafarroako Parlamentuko Landa Garapeneko, Ingurumeneko eta Toki Administrazioko Batzordeak, 2017ko maiatzaren 16an egindako bileran, honako erabaki hau onetsi zuen: “Erabakia. Horren bidez, Nafarroako Gobernua premiatzen da uholdeetarako jarduketa-protokolo bat susta dezan”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Hona testua:

"Nafarroako Parlamentuak Nafarroako Gobernua premiatzen du:

1. Jarduketa-arauak ezartzera, bai alertarakoak bai uholdeen ondoren erabiltzekoak ere, Nafarroako Gobernuari, udalei eta ureztatzaileen komunitateei zuzenduak.

2. Bateratu ditzan, bidezkoa bada, behar diren tasazio guztiak. Horretarako erabili ahalko litzateke ureztatzaileen komunitateendako zerbitzua, INTIAn jadanik eratua dagoena.

3. Komunikazio guztiak bateratu ditzan, bai ukitutakoei Gobernuak zuzenduak, bai ukitutakoek Gobernuari zuzenduak ere.

4. Aurkeztu beharreko dokumentazio guztia bateratu dezan, aurkeztu eta zuzentzeko unean hura berrikusteko aukera egonda.

5. Kaltea konpontzeko prozesuan parte har dezan eta hura begira dezan”.

